                                                         ტექნიკური დავალება 
                                           ალექსანდრე ყაზბეგის გამზირი N15  

შენობის შიდა ინტერიერის დიზაინისა და საინჟინრო-სარეკონსტრუქციო პროექტის შედგენის შესახებ
სს „ტერაბანკი“ აცხადებს ტენდერს სასტუმროს ტიპის შენობის რეკონსტრუქციისა და რემონტის პროექტის შედგენის მიზნით.
ტექნიკური დავალება:
1. შენობის ინტერიერის დიზაინის კონცეფციის შემუშავება.
2. შენობის რეკონსტრუქციის პროექტის შედგენა: შენობა უნდა გადაკეთდეს კომერციული და საოფისე დანიშნულების ფართად.
შედეგად, ფართი უნდა უზრუნველყოფდეს ბანკის სათავო ოფისის დაახლოებით 450-დან 500-მდე თანამშრომელს სამუშაო ოთახებითა და შესაბამისი დამხმარე სივრცეებით.

პროექტის მოთხოვნები:
საჭიროა შენობის სრული დიზაინის და საინჟინრო-სარეკონსტრუქციო პროექტების მომზადება საოფისე დანიშნულების ფართად გადაკეთების მიზნით.
საინჟინრო ნაწილი:
შეძლებისდაგვარად უნდა შენარჩუნდეს, საჭიროების შემთხვევაში კი გადაკეთდეს და გაძლიერდეს არსებული დანადგარები და სისტემები, რომლებიც შენობის შემდგომი ფუნქციონირებისთვის იქნება საჭირო.
შესრულების დოკუმენტაცია:
აუცილებელია სრული დიზაინისა და საინჟინრო პროექტირების მომზადება, შესაბამისი სარემონტო ხარჯთაღრიცხვების  სატენდერო დოკუმენტაცისთვის. 

· მიზანი და მოცემულობა (მიახლოებითი აღწერა):
შენობის ამჟამინდელი მდგომარეობის აღწერა და რეკონსტრუქციის სასურველი შედეგის მიახლოებითი ფორმულირება.
ობიექტი წარმოადგენს 11-სართულიან ფუნქციურ სასტუმროს შენობას, საერთო ფართობით  6812  მ2  
 იგი ამჟამად მოიცავს:
· 152 ნომერს;
· 3 საკონფერენციო დარბაზს;
· სარესტორნე სივრცესა და სამზარეულოს.
შენობა აღჭურვილია ყველა იმ საჭირო დანადგარითა და სისტემით, რაც სასტუმროს სრული ფუნქციონირებისთვის არის საჭირო (მათ შორის, არსებული გათბობის, გაგრილების. ელ ქსელების, აიტი ქსელების ხანძარქრობის თუ სხვა სისტემებს და დანადგარებს..).


IV. ფინანსური წინადადების მოთხოვნები
1. ფასების დეტალური განაწილება:
საჭიროა ფასების დეტალური განაწილება შემდეგი კომპონენტების მიხედვით:
IV. ფინანსური წინადადების მოთხოვნები 
1. დიზაინი და საინჟინრო პროექტირება (დეტალური ღირებულება).
V. შესრულების გრაფიკი და მეთოდოლოგია 
1. პროექტის გეგმა  წარმოსადგენია დეტალური დროებითი გრაფიკი, სადაც მითითებული იქნება დიზაინის ფაზის, საინჟინრო პროექტების, საჭირო ნებართვების აღების, სარემონტო სამუშაოების ეტაპებისა და დასრულების თარიღები. 

VII. მოსამზადებელი და საპროექტო ეტაპი
1. მოსამზადებელი ფაზა:
· ტექნიკური დავალების მომზადება:  დამკვეთთან სამუშაო შეხვედრებზე შეთანხმებით.
· დამკვეთის მოთხოვნების სამუშაო გეგმა: თანამშრომელთა რაოდენობისა და განლაგების განსაზღვრა, სამუშაო სივრცეების, საერთო ზონების, სერვერული ოთახების, საცავების, ინდივიდუალური სეიფის, საწყობებისა და სხვა დამხმარე ფართების რაოდენობის ჩამოყალიბება.
2. საპროექტო ფაზა (დიზაინი და საინჟინრო გადაწყვეტილებები):
· ტექნიკური დავალება 
· სივრცის ოპტიმიზაცია:  დეტალური გეგმის შედგენა სასტუმროს ნომრების ტიხრებისა და დერეფნების დემონტაჟისა და ახალი, ღია გეგმარების ან დახურული სამუშაო ოთახების კონცეფციის შექმნის შემუშავება.
· პროექტის დოკუმენტაცია: დეტალური გეგმა წინასწარი დიზაინის, ესკიზის, სამუშაო ნახაზების, საინჟინრო გათვლების (კონსტრუქციული, ელექტრო, ვენტილაცია/კონდიცირება, სანტექნიკა და ა.შ.) განხორციელების შესახებ.
· კონსტრუქციული : სადემონტაჟო და სამონტაჟო სამუშაოების, ასევე არსებული და ახალი ტიხრების კონსტრუქციული ელემენტების შესწავლა  მიზანია დადგინდეს, რა გავლენას მოახდენს არსებული ტიხრების დემონტაჟი შენობის კონსტრუქციულ გათვლებზე, და გაუძლებს თუ არა სტრუქტურა ახალი დანაყოფების, ოთახებისა და მზარდი საოფისე დატვირთვის წონას. საჭიროების შემთხვევაში, მომზადდეს გამაგრების კონსტრუქციული დასკვნა.(საჭიროების შემთხვევაში)
· გარემოსდაცვითი და ენერგოეფექტურობა: მომზადდეს გარემოსდაცვითი და ენერგოეფექტურობის სტანდარტების დაცვის გეგმა.
· ხარისხის კონტროლი: განისაზღვროს მოსალოდნელი ხარისხის სტანდარტები და გამოყენებული მასალების მოთხოვნები.
· უსაფრთხოების გეგმა: შემუშავდეს შრომის უსაფრთხოებისა და ჯანმრთელობის გეგმა და დადასტურდეს მისი შესაბამისობა საქართველოს კანონმდებლობასთან.
· ადმინისტრაციული და სალიცენზიო პასუხისმგებლობა :

· სანებართვო პროცედურები: შემსრულებელმა კომპანიამ უნდა უზრუნველყოს რეკონსტრუქციის სრული საპროექტო დოკუმენტაციის მომზადება ისეთი ფორმით, რომ იგი შეესაბამებოდეს ყველა სახელმწიფო, მუნიციპალურ და მარეგულირებელ მოთხოვნას. შემსრულებელი ვალდებულია ითანამშრომლოს დამკვეთთან სამშენებლო ნებართვების მოპოვების პროცესში, ნებართვის მიღებისთვის საჭირო ყველა დოკუმენტის/ნახაზის წარდგენით.  შესაბამის სტრუქტურებში


VIII. სავალდებულო საპროექტო დოკუმენტაცია
1. არქიტექტურული და ინტერიერის პროექტი : (ყველა გეგმაზე მითითებული უნდა იყოს მასალების ან სამუშაოების რაოდენობა/კვადრატულობა):
· მთელი შენობის დიზაინის კონცეფციის მომზადება (პრეზენტაცია).
· რენდერების მომზადება (3D ვიზუალიზაცია: ინტერიერი, ექსტერიერი).
· არსებული შენობის ანაზომის შედგენა (საჭიროებისამებრ).
· საპროექტო გეგმების მომზადება (ზონირება).
· ავეჯის განლაგების სქემა.
· დემონტაჟის გეგმა (იატაკი, ჭერი, ტიხრები და სხვა. საჭიროებისამებრ კონსტრუქციული დასკვნით).
· კედლებისა და ტიხრების მოწყობის გეგმა.
· იატაკის, ჭერისა და სანათების განაწილების გეგმები. 
· სანათებისა და ელექტრო გაყვანილობის გეგმა.
· IT და სუსტი დენების განაწილების გეგმა.
· კედლების მოპირკეთების გეგმა და განშლის გეგმა.
· კვანძებისა და დეტალების გეგმა.
· ავეჯის ნახაზების გეგმები.
· ჭრილების გეგმა (საჭიროებისამებრ).
· კარ-ფანჯრის სპეციფიკაცია.
· მასალებისა და ინტერიერის სპეციფიკაციის ცხრილი.
· ხარჯთაღრიცხვის ცხრილი.
2. ფასადის სამუშაოები:
· ფასადის ცვლილების შემთხვევაში, საჭიროა შესაბამისი სამშენებლო ნებართვების მოპოვება მუნიციპალური და ზედამხედველობის ორგანოებიდან და სხვა.
3. საინჟინრო პროექტები (ხარჯთაღრიცხვის ცხრილით):
· ელექტრო და სუსტი დენების პროექტი: უნდა მოიცავდეს შენობის სრული გაყვანილობის, ელექტროობის და სუსტი დენების  განაწილების გეგმებს.
· გათბობა, ვენტილაცია და კონდიცირება (HVAC): არსებული სისტემის გადაკეთებისა და ახალი რეკონსტრუქციის სქემა, ჰაერის ნაკადების გეგმარება და გამოთვლა.
· წყალკანალიზაციის პროექტი:  არსებული სისტემის საჭიროებისამებრ გადაკეთება და ახალი რეკონსტრუქციის სქემა.
· ხმის აკუსტიკური  ხშობის პროექტი : საჭიროებისამებრ (დამკვეთთან შეთანხმებით )
· უსაფრთხოების და სახანძრო სისტემის პროექტი:
· სახანძრო ქრობა და სიგნალიზაცია: არსებული სისტემის შენარჩუნება და ახალ პროექტირებასთან შესაბამისობაში მოყვანა.
· ვიდეოთვალთვალი: არსებულის გამოყენება და საჭიროების შემთხვევაში ახლის დამატება.
· წვდომის კონტროლი და სიგნალიზაცია.

IX. ტექნიკური ზედამხედველობა
დიზაინისა და საინჟინრო პროექტების შემსრულებელმა კომპანიამ უნდა უზრუნველყოს ტექნიკური ზედამხედველობა და შესაბამისობა ყველა პროექტთან, სარემონტო სამუშაოებისა და რეკონსტრუქციის პროცესში. ასევე, უზრუნველყოს ყველა სამუშაო პრობლემის (დიზაინერის, არქიტექტორის, საინჟინრო პროექტის ინჟინრის, კონსტრუქტორის, მშენებლის, HVAC, ელექტრო გაყვანილობის ან სხვა პროექტანტის) ოპერატიული ჩართულობა   ჩასწორება/გამოსწორება. არაუმეტეს (5 დღე)
საავტორო უფლებები და პასუხისმგებლობა 
საავტორო უფლებების გადაცემა: პროექტის წარმატებით დასრულებისა და ანაზღაურების სრულად მიღების შემდეგ, პროექტირების შედეგად შექმნილი ყველა ნახაზი, დოკუმენტი, დიზაინ-კონცეფცია და საინჟინრო გათვლა სრულად გადაეცემა დამკვეთის (სს „ტერაბანკის“) საკუთრებაში და მასზე საავტორო და გამოყენების ექსკლუზიური უფლება ექნება დამკვეთს.
საპროექტო დეფექტებზე პასუხისმგებლობა: შემსრულებელი იძლევა მინიმუმ 5 (ხუთი) წლიან გარანტიას საპროექტო დოკუმენტაციაში დაშვებულ შეცდომებზე, უზუსტობებსა და დეფექტებზე, რომელთა გამოვლენა მოხდა პროექტის განხორციელების (მშენებლობის) ან შენობის ექსპლუატაციის პერიოდში.
კონფიდენციალურობის ვალდებულება: შემსრულებელი და მისი პერსონალი იღებენ ვალდებულებას, შეინარჩუნონ სრული კონფიდენციალურობა პროექტთან დაკავშირებული ნებისმიერი ინფორმაციის, დოკუმენტაციისა და შიდა ბიზნეს-პროცესების შესახებ, რაც მათთვის ხელმისაწვდომი გახდება საპროექტო სამუშაოების შესრულებისას.






